«Қазатомөнеркәсіп» Ұлттық атом компаниясы» 

Акционерлік қоғамы  Басқармасының жанындағы

 Тәуекелдер жөніндегі комитет
Ереже

1.                                                                     1. Мәні 
1.1. Осы Ереже «Қазатомөнеркәсіп» Ұлттық атом компаниясы» Акционерлік қоғамы Басқармасының жанындағы Тәуекелдер жөніндегі комитеттің (бұдан әрі - Комитет) мәртебесін, мақсатын, міндетін, функциясын, құрамын, құқығын, жауапкершілігін және қызмет жайын, сондай-ақ оның Компанияның құрылымдық бөлімшелерімен өзара әрекет тәртібін анықтайды.
                                                                    2.  Жалпы ережелер

2.1. Комитет Компания Басқармасының жанындағы, Компания тәуекелдерін басқару жүйесінің қызмет ету үрдісін үйлестіретін, тұрақты әрекет етуші алқалық, кеңестік органы болып табылады.
2.2. Өз қызметінде Комитет Қазақстан Республикасының заңнамасын, Компанияның Жарғысын, Корпоративтік басқару кодексін, Компания органдарының шешімдерін, осы Ережені және Компанияның басқа ішкі құжаттарын басшылыққа алады. Өз қызметін жүзеге асыруда Комитет тәуекелдерді басқару мәселелері жөніндегі халықаралық институттардың ұсынысын қолдануға құқылы.

2.3. Комитет Басқармаға есеп береді және осы Ережеге сәйкес оған Басқарма берген уәкілеттік шеңберінде әрекет етеді.

2.4. Комитет қызметін қамтамасыз ететін бөлімше тәуекелдерді басқару жөніндегі жауапты бөлімше болып табылады.
3. Комитеттің мақсаты мен міндеттері

3.1. Комитетті құру мен қызметінің мақсаты Компания Басқармасына тәуекелдерді корпоративтік басқару, тәуекелдерді басқару жүйесін жетілдіру және нығайту шеңберінде көмектесу, қиын-қыстау тәуекелдерге шұғыл әрекет ету болып табылады.
3.2.  Комитеттің міндеттері:

1) Басқармаға Компанияның тәуекелдерді басқару саласында шешімдер қабылдауға көмектесу;

2) тәуекелдерді басқарудың тиімді жүйесін ұйымдастыру және қолдау бойынша ұсыныстар дайындау.

4. Комитет қызметі
4.1. Комитет, оған жүктелген міндеттерге сәйкес мына қызметтерді жүзеге асырады:

1) тәуекелдерді басқару жүйесі бойынша Компанияның ішкі құжаттарының жобаларын қарау және алдын ала қолдау;

2) құрылымдық бөлімшелер ұсынған тәуекелдерді сәйкестендіру, бағалау нәтижелері бойынша тәуекелдерді басқару әдістерін белгілеу;

3) Компанияның тәуекелдер бойынша ең жоғары мүмкін болатын лимиттерін қолданумен және Компания бөлімшелерінің тәуекелдерді басқару бойынша ішкі құжаттарын орындауымен, тәуекелдер жағдайына бақылау мен мониторингті жүзеге асыру нәтижелері бойынша ұсыныстарды қарау және дайындау; 
4) ақпараттық және экономикалық қауіпсіздік жүйелеріне, тәуекелдерді басқару бойынша бағдарламалық қамтамасыз етуге көрсетілетін талаптарды белгілеу;

5) жағымсыз әсерлер (соның ішінде, қоршаған ортаға, рынок жағдайларының өзгеруі, форс-мажорлық жағдайлар басталуы және басқалар ) туындаған кезде іс-шаралар жоспарларын жетілдіру жөнінде ұсыныстарды қарау және дайындау;

6) тәуекелдерді басқару үрдісінде Компанияның құрылымдық бөлімшелерінің өзара әрекеттерін үйлестіруді жүзеге асыру;

7) Комитет қызметінің нәтижелері туралы есепті Басқармаға тапсыру.

4.2. Комитет берген ұсыныстар мен ескертулер ұсыныстық сипат алады. Компания Басқармасы Комитет берген ұсыныстар мен ескертулерді қабылдауы немесе қабылдамауы да мүмкін.

5. Комитет құрамы

5.1. Тәуекелдер жөніндегі Комитет Басқарманың шешімі негізінде құрылады. Комитеттің сандық және дербестік құрамы Басқарманың шешімімен белгіленеді және бекітіледі.
5.2. Комитет қызметін басқаруды Комитет Төрағасы – Басқарма мүшесі жүзеге асырады. Басқарманың шешімі бойынша Комитет мүшелерінің қатарынан Комитет Төрағасының орынбасары сайлануы мүмкін, ол Комитет Төрағасының міндеттерін, жоқ кезде, атқарады.

5.3. Комитет құрамына корпоративтік басқаруға, қазыналық операцияларға, тәуекелдерді басқаруға, стратегиялық жоспарлауға жауапты Компания құрылымдық бөлімшелерінің өкілдері, сондай-ақ Ішкі аудит қызметінің жетекшісі (байқаушы ретінде дауыс құқығынсыз) кіруі керек.
5.4. Компания Басқармасының шешімімен Комитет құрамына, осы Ереженің 5.3 тармағында көрсетілмеген Компанияның өзге қызметкерлері де кіруі мүмкін. 

5.5. Комитет жұмысына, Комитет мүшесі болып табылмайтын, Комитет жұмысын ұйымдастыру және ақпараттық қамтамасыз ету бойынша функцияларды жүзеге асырушы, Хатшы қатысады. Комитет хатшысы болып тәуекелдер жөніндегі бөлімшелердің бір қызметкері тағайындалады.

6. Комитеттің құқығы

6.1. Комитет функционалдық міндеттері аясында, Компания Басқармасы белгілеген тәртіпте анықталған жұмыстарды атқару үшін:

1) Компанияның құрылымдық бөлімшелерінен және еншілес/тәуелді ұйымдарынан тәуекелдерді басқару мәселелері бойынша шешімдер әзірлеу үшін қажетті ақпарат сұрауға;

2) басшылықпен келісім бойынша Компанияның құрылымдық бөлімшелерінің және еншілес/тәуелді ұйымдарының  қызметкерлерін Комитет отырыстарына қатыстыруға;

4) оның алға қойған мәселелері мен міндеттерін орындау үшін қажетті өзге шараларды қабылдауға   құқығы бар.

6.2. Комитеттің хатшысы өзінің міндеттерін атқару үшін, Комитет отырыстарында қарауға жоспарланған мәселелер бойынша, сондай-ақ Комитет шешімдерін орындау барысы туралы ақпаратты Компанияның құрылымдық бөлімшелерінен сұратуға құқылы.
7. Комитеттің жауапкершілігі

7.1. Комитет отырысынан алған құпия ақпаратты жариялағаны үшін Комитет Төрағасы, Төрағаның орынбасары, мүшелері және хатшысы, Қазақстан Республикасының заңнамасы мен Компанияның ішкі құжаттары қарастырғандай жауапкершілік алады. 
7.2. Құрылымдық бөлімшелердің басшылары Комитетке расталмаған немесе жалған  ақпарат бергені үшін Қазақстан Республикасының заңнамасы қарастырғандай жауапкершілік алады.

7.3. Комитет мүшелеріне құжаттарды уақтылы бермегені және Комитет құрамына кірмейтіндерді қатысуға тартқаны үшін Комитет хатшысы жауапкершілік алады.

8. Комитет қызметінің регламенті

8.1. Комитет отырыстарын көзбе-көз және сырттай түрлермен өткізуге болады. Сонымен отырыс көзбе-көз түрінде тоқсанда бір рет өткізілуі тиіс.
8.2. Комитет отырыстары Комитеттің Төрағасы бекіткен Комитет жұмысының жоспарына сәйкес, сондай-ақ:

1) Басқарма мүшелерінің және Комитет мүшелерінің;

2) Компанияның құрылымдық бөлімшелерінің бастамасы бойынша өткізіледі.

8.3. Комитеттің құзырына жататын мәселелерді қарау мақсатында, бастамашы Комитет Төрағасы атына қызметтік жазбахатты, мына құжаттарды тіркеумен, ресімдейді:
ұсынылған мәселені Қомитеттің талқылауына шығаруды негіздеген түсінік жазбахаты;

Комитет қарауына енгізілген мәселе бойынша шешім жобасы;

таныстыру материалдары, мүдделі құрылымдық бөлімшелердің қорытындылары (қажет болған жағдайда);
күн тәртібіндегі осы мәселе бойынша Комитет отырысына шақырылатын адамдардың тізімі.

Қызметтік жазбахат Комитет хатшысына тапсырылады, ол оны Комитеттің өтініштерді тіркеу жорналына тіркейді.

8.4. Комитет отырысының Күн тәртібін, осы Ереженің 8.3 тармағында көрсетілген, тапсырған құжаттар негізінде Комитет хатшысы қалыптастырады. Төраға шығарылатын мәселелердің дайындалуын, олардың басымдығын ескерумен, оларды Комитет отырысында қарау туралы шешім қабылдайды және оны өткізу мерзімін белгілейді. Төраға 
Комитет отырысының Күн тәртібін, Комитет отырысына дейін 3 (үш) жұмыс күнінен қалдырмай, бекітеді.

8.5. Комитет отырысының Күн тәртібін хатшы, қаралатын мәселе бойынша барлық материалдардың көшірмесімен бірге, Комитет мүшелеріне және Комитет отырысына шақырылған қатысушыларға танысу үшін, Комитет отырысын өткізуге дейін 2 (екі) жұмыс күнінен қалдырмай,  қол қойдырып береді.   

8.6. Комитет отырысы Компанияның бірінші басшысының немесе Комитет Төрағасының (Төраға орынбасары) тапсырмасымен асығыс тәртіппен өткізілген, ерекше жағдайда, материалдарды оны Хатшы өткізетін күні кіргізеді және Комитет мүшелеріне Комитет отырысында береді. 
8.7. Комитет отырысы, егер онда Комитет мүшелерінің жартысынан көбі қатысса (кворум болса), заңды болып табылады. Кворум болмағанда Комитет Төрағасы отырыстың уақытын ауыстыру туралы шешім қабылдайды. Комитет шешімі отырысқа қатысушы Комитет мүшелерінің көпшілік дауысымен қабылданады. Әрбір Комитет мүшесі бір дауысқа ие. Дауыстар тең болғанда Комитет Төрағасының дауысы шешуші болып табылады.
8.8. Комитет мүшесінің дауыс құқығын басқа Комитет мүшесіне немесе Компания қызметкеріне беруге тыйым салынады.

8.9. Комитет мүшесі Комитеттің барлық отырыстарына қатысуға міндетті. Комитет мүшесінің себепті болмауы жағдайында (іссапар, жұмыс кеңестеріне қатысу, демалыс, ауру және басқа) отырыстарға оны ауыстыратын Компания қызметкері, дауыс құқығынсыз, қатыса алады.
8.10. Комитет мүшелерінің отырыстарға ылғи себепсіз қатыспауы жағдайында, ондай мүшелерге Комитет Төрағасы белгіленген тәртіпте тәртіптік жаза қолдану туралы мәселеге бастамашы болуға құқылы.

8.11. Комитеттің отырысын бекітілген Күн тәртібіне сәйкес Төраға ашады.

8.12. Комитет отырысының күн тәртібінде қаралатын мәселе бойынша Комитет мүшелері өз пікірлерін дауыс берудің «иа», «қарсы», «қалыс қалу» нұсқаларын көрсетумен білдіреді.Комитет отырысын өткізген соң, 3 (үш) жұмыс күнінен қалдырмай, Комитет хатшысы өткен отырыстың хаттамасын жасайды. Комитет отырысының хаттамасына Комитет Төрағасы, қатысқан Комитет мүшелері және Комитет хатшысы қол қояды.
8.13. Комитеттің қарауына шығарылған мәселелер бойынша Комитет шешімдері сырттай дауыс беру арқылы қабылдануы да мүмкін. Сырттай дауыс беруді өткізу туралы шешімді Комитет Төрағасы (ол жоқ кезде – Төраға орынбасары) қабылдайды.
8.14. Сырттай дауыс беру арқылы Комитет шешімі жазбаша түрде рәсімделуі керек және Комитет мүшелерінің жартысынан көбінің қолы болған кезде дұрыс деп танылады.

8.15. Комитет отырысына (көзбе-көз/сырттай) шығарылған мәселелерге келіспеуіне байланысты Комитет мүшесінің ерекше пікірі болған жағдайда, ондай пікірдің себебі ашылуы керек және Комитет отырысының хаттамасына тіркелуі тиіс.

8.16. Комитет шешімдерінің түпнұсқасы (отырыс хаттамалары), сондай-ақ Комитет отырыстарында қаралған мәселелер бойынша құжаттардың пакеттері Комитет хатшысында сақталады және Комитет шешімдерінің папкасына тігіледі.

8.17. Хатшы, хаттамаға барлық Комитет мүшелері қол қойған сәттен бастап бір жұмыс күн ішінде, Комитет шешімдерінің (тапсырмаларының) орындалуына жауапкершілік жүктелген,  Компания басшылығына және құрылымдақ бөлімшелер басшыларына хаттамалардың үзінді-көшірмелерін беруге міндетті.
8.18. Хатшы, Комитет отырыстарының Хаттамаларының үзінді-көшірмелерінде көрсетілген, Комитет шешімдерінің (тапсырмаларының) орындалуына мониторинг және бақылауды жүзеге асырады.

8.19. Комитет хатшысы болмаған кезеңде (демалыс, іссапар және т.б.) тәуекелдерді басқару жөнінен бөлімше қызметкерлерінің біріне оны уақытша ауыстыруды тапсырады.

9. Комитет қызметінің есептілігі мен бағалауы

9.1. Комитеттің қызметі туралы Компания Басқармасының алдында Комитет жарты жылда 1 рет, келесі есепті кезеңнен кейінгі 15 күнінен қалдырмай, есеп береді.
9.2. Компания Басқармасы жыл сайын Комитеттің қызметіне бағалау жүргізеді.                    

